SOKNERÅDSMØTE FOR VALESTRAND OG FØRDE SOKN 
I VALESTRAND KYRKJE 06.01.26 KL1800.

Desse møtte ; Tor Helge Hardeland, Tove M.B. Ottesen, Anne Mari Fisketjøn, Solveig Brynjelsen, Martin Haugland, Else M.Egenberg, Jostein Valen og Wenche Strømøy.                                                                                                                Prest ; Trude-Christina Helgesen Halvorsen.
Tor Helge ønskte alle godt nyttår og velkommen til møte.  Han gav ordet til Trude som leste dagens tekst som ord for dagen.

Sak 1/26		Godkjenning av innkalling, sakliste og referat. 
Det var ingen merknader til innkalling, sakliste og referat, og det vart godkjent.

Sak 2/26		Informasjon om konfirmantarbeidet.
På soknerådsmøtet vårt 12.03.25 presenterte Eirik Aadland Tappel eit opplegg for konfirmantane -26  som bestod i ei 5 dagars reise til sjømannskyrkja i London. Dette skulle vera eit tilbod som supplement til tilboda om leir på Norefjell og ungdomsklubbkonfirmant. Han hadde sjølv positiv erfaring med London frå Stord, og la det fram som eit lærerikt og interessant tiltak.  Me skulle ta stilling til om me ville tilby dette til konfirmantane som eit supplement, og me var einige om at dette ville me gå for.
Nå viser det seg at det kun er plass til 27 av 68 konfirmantar på denne turen, og Camp Norefjell er ikkje tatt med som eit alternativ val. I tillegg er det nå for seint å melde seg på Camp Norefjell, og dei resterande konfirmantane sit att med kun eit tilbod på ein dag til Norheim. 
Då me fekk informasjon om ein evt. London-tur, var det aldri snakk om å kutte ut Camp Norefjell. Dersom ein har sett at begge deler ikkje er gjennomførbart, måtte me ha fått beskjed om dette sidan tilbodet til London berre gjeld for 27 personar. Me ønskjer at det me gjer er opent og gjennomsiktbart. Det er og stor skilnad på kva konfirmantane får av undervisning i dei ulike tilboda. I London får dei 4 dagar, medan dei som fer til Norheim får ein dag undervisning.               Det vart stilt spørsmål om korleis utvelgjinga av desse 27 gjekk føre seg. Kor kjem dei frå, og kor mange er det frå kvar gruppe, og me ønskjer ein rapport tilbake om dette.                                                                                             Frist for påmelding til Camp Norefjell er gått ut, og løpet er dermed køyrt. Det er viktig å finne på noko som dei resterande konfirmantane kan delta på i år.                                                                         Me må nå konsentrera oss om konfirmantane til neste år. Fristen for å melde seg på til konfirmantsamling – 27 på Camp Norefjell, er frå og med 1.mai 2026, og her må me vera tidleg ute for å få høve til å vera med. Det må kome informasjon om dette tidleg for å unngå at slike ting skjer fleire gonger.                             Me er interessert i å vite om soknerådet i Sveio er blitt informert om denne saka.  Har dei visst at Camp Norefjell ikkje er eit alternativ i år? Me tar kontakt med Sveio Sokneråd og høyrer kva dei veit/har visst om dette.                        Me ønskjer og å ha eit felles møte med Sveio sokneråd så snart som muleg for å planleggje eit felles konfirmantarbeid.  Dette må skrivast ned slik at me har det skriftleg, og at det kjem inn i ein plan.

Sak 3/26		Muligheter for møte i Førde Kyrkje,
Sidan me er tre sokn i soknerådet her nord, vil me gjerne ha møter i samtlege kyrkjer/kapell. Til nå har me kun hatt møter i Eikeland kapell og Valestrand kyrkje.                                                                                                           Trude har undersøkt, og det viser seg at rommet oppe i Førde kyrkje ikkje eignar seg. Me kan  bruke rommet nede, men me må skifte ut dei runde borda med firkanta bord som passar betre til formålet. Dette kan raskt gjerast, og me kan evt. ha neste møte i Førde kyrkje.

Sak 4/26		Tekstlesar i Førde.
Jostein Lygre fungerer fint som klokkar,  I tlllegg har me Gunvor Steinsland som «back-up» og Otto Inge Molvær.  Nå på førstkomande søndag kan Else Egenberg  steppe inn som klokkar i Førde sidan det ikkje er nokon som kan då.

Sak 4/26		Piano i Eikeland kapell.
Det finnes 4 pianoer i Sveio kommune som me kan sjå på. Sigbjørn Apeland og Ali skal finne ut om eit av dei er brukbart, og gi det til Eikeland kapell. 


Sak 5/26		Ymse.
· Rekneskap og budsjett blir snart lagt fram.  Tor Helge reidegjorde for fond i dei ulike kyrkjene,  Det er lite rom for innspel i budsjettet, men me kan fremja saker til fellesrådet.

· Messehagl – Det vart tidlegare sendt søknad til Gjenbruksløa om støtte til kjøp av felles messehagl for dei tre kyrkjene i nord.  Me fekk beskjed om at dei ville dekkja 50 % av søknadsbeløpet.  Me ser for oss at kyrkjene spleisar på dei siste 50 %, og tar derfor kontakt med Karoline Emmerhoff og gir klarsignal til å setje i gong arbeidet.

· Tidspunkt for når gudstenester startar må vera korrekt annonsert.      Det har vore nokre glipp i det siste, og me forventar at det blir korrekturlesing før annonsa kjem på trykk for å unngå rot i tidspukt og annonsering.

· Når det gjeld soknehuset, så skal menighetsarbeid alltid prioriterast før private arrangement som dåpsselskap og liknande.

· Kritikk vedr. reiserekning til møter.  Me køyrer ofte saman, og blir og oppmoda til det.  Det betyr at me bør skrive reiserekning sjøl, og ta med når me evt.har passasjerer med.  Sveio kommune har skjema der dette enkelt kan fyllast ut av kvar av oss.

· Vedr. mat til soknerådsmøtene, så bestemte me frukt.  Skulle det vera ein som likevel har ei kake med, så ser me på det som ein bonus,



Neste møte i soknerådet er tirsdag 17.02.26 kl 1800 i Førde kyrkje (evt. Valestrand)


Wenche Strømøy- referent.
